
Татарстан Дәүләт Советы республика сайлау кодексына өченче укылышта мөһим үзгәрешләр кертте.
 
Әлеге үзгәрешләрнең берсе – берничә көн рәттән, әмма өч көннән дә артык булмаган чорда халыкка сайлауларда катнашу мөмкинлеге тудыру. Бу бигрәк тә тәүлек әйләнәсе хезмәттә булучыларга, вахта ысулы белән эшләүчеләргә, гомумән, үз кирәге белән берничә көнгә яшәү урыныннан китүчеләргә сайлауда катнашуны уңайлы итә.
Исегезгә төшерәбез, быел Россия Дәүләт Думасына сайлаулар уза. Ул 19 сентябрь – Бердәм тавыш бирү көненә билгеләнгән.

